
Inatsisartunut ilaasortaq Otto Jeremiassen, Siumut 

Kangaatsiamut timmisartuussisarneq pillugu apeqquteqaammut akissut 

Asasara Otto Jeremiassen 

 

Siunissami mittarfiit ilusissaannut soqutiginninnerit pillugu qujanaq, periarfissarlu 

manna iluatsillugu Kangaatsiami illoqarfinnilu angeqqatigipajaavini mittarfiit 

eqqarsaatigalugit naalakkersuisut qanoq pilersaaruteqarnersut nassuiaateqas-

saanga. 

 

Naalakkersuisoqarfinni maannarpiaq, Danmarks Tekniske Universitet-imi angal-

lannermik ilisimatusarnermut siuttuusut suleqatigalugit, angallannerup aaqqissu-

usaasinnaanera aningaasaqarneralu pillugit ilusissanik ineriartortitsisoqarpoq. 

 

Ilusiliaq taanna ukioq manna kingusinnerusukkut Nuummi Ilulissanilu mittarfiliat, 

kiisalu Sisimiut Kangerlussuullu akornanni aqquserniap inuiaqatigiit aningaasaqar-

nerannut iluaqutissartaasa ajoqutissartaasalu misissuiffigineqarnerinut atorneqas-

saaq. Tamatuma kingunitsianngua Kujataani attaveqaatinik aaqqiinissami tamakki-

isumi periarfissat assigiinngitsut misissuiffigissavagut. 

 

Taakkunani misilittakkat aallaavigalugit mittarfiit attaveqaatinillu aaqqiinissat allat 

ajornanngitsuaqqamik misissuiffigisinnaalissavagut. Tassunga ilanngullugit mittar-

finnik talliliinissat, soorlu Aasianniit apeqqutigineqarsimasoq, mittarfinnik piore-

ersunik nuussinissat, soorlu Ittoqqortoormiini misissuiffigineqartussaq aamma mit-

tarfinnik nutaanik sanaartornissaq, soorlu illit Kangaatsiamut tunngatillugu 

apeqqutigisat. 

 

Naatsumik oqaatigalugu mittarfinnik assigiinngitsunik sanaartornissaq inuiaqatigiit 

aningaasaqarnikkut sinneqartooruteqarnissaat naatsorsuutigineqarsinnaanersoq 

misissuiffigaarput, tassanissaarlu aamma Kangaatsiaq ilanngunneqarumaarpoq. 

